
          Annotatsiya: Mazkur maqolada dunyodagi eng qadimiy tillardan biri 

bo’lgan, bebaho boyligimiz o’zbek tilining milliy o’zligimiz va 

davlatimizning mustaqil davlat sifatida shakllanishidagi o’rni, shu bilan birga, 

o’zbek tilining dunyo tillari orasidagi mavqeyi haqida so’z yuritiladi. Ushbu 

maqola o’zbek tilini dunyoga keng targ’ib qilish va uning dunyo tillari 

miqyosidagi o’rnini yuksaltirishga qaratilgan.  

         Kalit so’zlar: o’zbek tili, davlat tili, bebaho boylik, mustaqillik, milliy 

g’urur, ona tili, kelajak, o’tmish, ajdodlar merosi, sharafli burch. 

         Аннотация: В данной статье рассматриваются бесценные 

богатство одного из древнейших языков мира роль узбекского языка в 

формировании идентичности нашей нации нашего государства, а также 

место узбекского языка среди языков мира. Цель данной статьи- 

широкая популяризация узбекского языка в мире и укрепление позиций 

среди мировых языков. 

         Ключевые слова: узбекский язык, государственный язык, 

бесценные богатство, независимость, национальная гордость, родной 

язык, будущее, прошлое, наследие предков, почетный долг. 

         Abstract: This article discusses the invaluable of one of the most 

ancient languages in the world, the role of the Uzbek language in the 

formation of the identity of our nation and our state as an independent state, 

as well as the position of the Uzbek language among the world’s languages. 

This article is aimed at widely promoting the Uzbek language to world and 

increasing its position among world languages. 

          Keywords: the Uzbek language, state language, invaluable wealth, 

independence, national pride, native language, future, past, ancestral heritage, 

honorable duty. 

 

          Til Yaratganning insonga bergan bebaho ne’matlaridan biri bo’lib, u 

insonlar uchun eng muhim o’zaro aloqa vositasidir. Til ona allasi orqali kirib, 

insonning ruhiyatiga milliylikni singdiradi. Til millatning ko’zgusi bo’lib, 

millatlarni millatlardan ajratib turuvchi asosiy omildir. Har bir xalq uchun o’z 

tili qadrli va muqaddasdir. Ona tili millatning ruhidir. Til – davlat timsoli, 

mulki. Tilni asrash,qadrlash – millatning yuksalishi demak: 

Bobolardan bizga meros ezgu til,  

Avlodlarga xazinayi bebaho. 

Qalbimizga, ruhimizga ko’zgu til 

Bu dunyoga bag’ishlamish ne daho. 

          Buyuk bobokalonlarimizning ko’p asrlik madaniy, ilmiy-ma’rifiy va 

badiy tafakkuri, intellektual salohiyatining yorqin va bebaho mahsuli bo’lgan 

o’zbek tili jahondagi eng qadimiy tillardan biridir. Istiqlol yillarida ona tilimiz 

tom ma’noda davlat tiliga aylanib, xalqimizni yurtimizda erkin va ozod, 

farovon hayot qurishdek buyuk marralarga safarbar etadigan beqiyos kuch 

sifatida maydonga chiqdi. O’zbek tili O’zbekiston Respublikasining davlat 

tilidir.1989-yil 21-oktabr sanasida “O’zbekiston Respublikasining davlat tili 

to’g’risida”gi Qonuni qabul qilinishi mamlakat suvereniteti va mustaqilligi 

sari qo’yilgan dastlabki dadil qadam edi. Aynan ana shu tarixiy hujjatga 

binoan o’zbek tili mustahkam huquqiy asos va yuksak maqomga ega bo’ldi. 

Bu kunni davlat tili bayrami sifatida har yili turli shiorlar ostida rasmiy tarzda 

nishonlaymiz. Bu yil o’zbek tiliga davlat tili maqomi berilganligining 36 

yilligi nishonlandi. O’zbek tili dunyodagi eng boy tillardan biridir. Ona 

tilimiz asrlar osha sayqallanib, yuksak darajada ulug’lanib kelgan. Jumladan, 

o’zbek tilida ma’rifatparvar allomalarimiz tomonidan jahon ahlini lol 

qoldirgan va bugungi kunda ham o’z ahamiyatini yo’qotmay kelayotgan nodir 

ma’naviy xazina – ulkan asarlar yaratilgan.  

         Tilshunos olimlarning ta’kidlashicha, bundan bir necha yillar oldin 

dunyoda 9000 ga yaqin til bo’lgan. Eng so’nggi statistik ma’lumotlarda esa 

6000 ta, ba’zilarida esa 5600 ta til borligi qayd etilgan. Shulardan 200 tasigina 

davlat tili maqomiga ega. Ularning orasida o’zbek tilining borligi ona 

tilimizning naqadar sof, mukammal, purma’no va jozibadorligining yaqqol 

isbotidir. Bugungi kunda o’zbek tili Buyuk Britaniya, AQSh, Turkiya va shu 

kabi bir qator davlatlarning 60 ga yaqin universitetlari va 100 dan ziyod 

maktablarida o’rganilmoqda.  

          Milliy g’ururi yuksak bo’lgan har bir inson o’z tilini asrab-avaylaydi, 

uning nufuzi va mavqeyini oshirishga harakat qiladi.  

          Milliy g’ururi so’ngan yoki sust millatning esa kelajagi bo’lmaydi.  

          Bizni yorug’ kunlargacha yetkazgan, an’analarimiz, qadriyatlarimiz, 

urf-odatlarimiz, o’tmishimizni, ajdodlarimiz meroslarini asrlar silsilasidan 

olib buyuk ma’rifatparvar bobomiz Abdulla Avloniy ta’kidlaganidek: “Har bir 

millatning dunyoda borlig’ini ko’rsatadurg’on oyinai hayoti tili va 

adabiyotidadur. Milliy tilni yo’qotmak millatning ruhini yo’qotmakdur”. 

